
Skotþing 2023 
Skýrsla stjórnar 

 
 
 

Ágætu þingfulltrúar. 
 
Skotþing er nú haldið í kjölfar mikilla breytinga hjá okkar stærsta aðildarsambandi ISSF. 
Breytingar á móta og keppnisreglum liggja fyrir eða eru hafnar og nýjar áherslur í 
fræðslumálum eru loks að skýrast. 
 
Vegna fyrst kóróna faraldurs og síðar óvissu með framtíð fræðslumála hjá ISSF hafa ekki 
verið haldin námskeið fyrir dómara og þjálfara um langt skeið. 
Er ljóst að við þurfum að gera gangskör í þessum málum og höfum við hafið undirbúning á 
okkar eigin skipulagi í dómara og þjálfunar menntun fyrir allar skotgreinar innan okkar 
vébanda og munu sú vinna verða kynnt hér síðar á þingi. 
 
Höfum við fylgst vel með breyttum áherslum og reglubreytingum ISSF og munum við kynna 
þessa þætti betur á heimasíðu sambandsins við staðfestingu. 
 
Innan FITASC hafa ekki orðið merkjanlegar breytingar en er ljóst að við þurfum að efla 
samskiptin við sambandið og afla okkur betri þekkingar í tengslum við mótahald, dómgæslu 
og þjálfun. 
 
Málefni Bench Rest hérlendis hafa verið yfirfarin af stjórn og teljum við mikilvægt að finna 
íþróttinni farsælan farveg í samráði við aðildarfélög og iðkendur. Við munum kynna okkar 
hugmyndir og óska eftir samráði á næstunni. 
 
Aðstöðumál okkar sambandsaðila og uppbygging skotíþróttavalla er enn stórt vandamál sem 
að háir iðkun okkar íþrótta, sérstaklega útigreina. 
Takmarkað landrými bæjarfélaga sérstaklega á höfuðborgarsvæðinu og strangari reglur í 
mengunarmálum eru einn þáttur í þessari vegferð, en einnig á skilnings og þekkingarleysi á 
okkar íþróttum stóran þátt. 
Með samstarfi við aðildarfélög og viðkomandi bæjarfélög getur sambandið aðstoðað og 
hvetjum við aðildarfélög að leita til okkar með þessi málefni. 
 
Alþjóðlegt samstarf á liðnu ári hefur verið þó nokkuð, sérstaklega í gegnum NSR sem að 
hefur sent fjölda tillagna og áskorana til nýrrar stjórnar ISSF vegna breytinga á regluverki 
sambandssins. STÍ hefur sent fulltrúa á aðalfundi okkar stærstu regnhlífarsamtaka og einnig 
setið nokkra netfundi á þeirra vegum. 
 
Afreksstarf hefur gengið vel á liðnu tímabili og er alþjóðlegt mótahald að komast í eðlilegt 
horf eftir korona faraldurinn. 

Eignuðumst við okkar fyrsta Norðurlandameistara í skotíþróttum í Kouvola í Finnlandi þegar 
að Hákon Þór Svavarsson keppti til sigurs í skeet. Á sama móti vann karla landslið okkar í 
skeet einnig til silfurverðlauna í liðakeppni. Síðar á árinu vann Hákon sér rétt til keppni á 
Evrópuleikunum með því að ná 11. Sæti á Evrópumeistaramótinu á Kýpur. 
Árangur Jóns Þórs Sigurðssonar í 300m riffli prone var einnig til fyrirmyndar á árinu og eru 
þessir tveir íþróttamenn styrktir af afrekssjóði ÍSÍ og verkefnasjóði STÍ. 
 
Verður hér að neðan stiklað á helstu alþjóðlegu verkefnum sambandsins á liðnu ári. 
 
Að lokum vil ég þakka aðildarfélögum samstarfið á liðnu ári. 
 
F.h. Skotíþróttasambands Íslands 
Halldór Axelsson 
Formaður. 
 
 
 
 
JANÚAR/FEBRÚAR: 

• Skotfimi á Alþjóðlegu Reykjavíkurleikunum fór fram í Egilshöllinni í Grafarvogi. 
 
MARS: 

• Evrópumeistaramótið í loftbyssugreinunum var haldið í Hamar í Noregi en áttum 
engan fulltrúa þar að þessu sinni. 

• Við sendum 3 keppendur á heimsbikarmótið í Nicosia á Kýpur dagana 9.-18.mars. 
Stefán Gísli Örlygsson varð í 75.sæti, Hákon Þ. Svavarsson í 88.sæti og Pétur T. 
Gunnarsson í 91.sæti en keppendur voru 103. Þeir kepptu einnig í liðakeppninni og 
urðu þar í 11.sæti af 13.liðum. 

 
APRÍL: 

• Á heimsbikarmótið í Lonato á Ítalíu sendum við 2 keppendur dagana 22.-29.apríl. Þar 
varð Stefán Gísli Örlygsson í 70.sæti með 115 stig og Hákon Þ. Svavarsson í 79.sæti 
með 114 stig. 
 

MAÍ: 
• Jón Þór Sigurðsson keppti á Evrópumótaröðinni í Uppsala í Svíþjóð 21.maí. Hann 

hafnaði í 7.sæti af 25 keppendum á fínu skori, 590 stig. 
 
JÚNÍ: 
 

• Jón Þór Sigurðsson keppti á Evrópumótaröðinni í 300 metra riffli í Århus í Danmörku. 
Hann komst þar í úrslitakeppnina og endaði í 12.sæti af 34 keppendum. 

• Jón Valgeirsson varð í 146.sæti á Heimsmeistaramóti FITASC í haglabyssugreininn 
Compak Sporting sem haldið var á Spáni 16.-19.júní. Keppendur voru alls 335. 

JÚLÍ: 
• Jón Þór Sigurðsson keppti á Evrópumeistaramótinu í 300 metra riffli í Zagreb í Króatíu 

25.-30.júlí. Hann hafnaði í 28.sæti af 31. 

ÁGÚST: 
• Norðurlandameistaramótið var haldið í Kouvola í Finnlandi 1.-8.ágúst. Við sendum 

þangað 14 manna hóp þar af 11 keppendur. Fararstjóri var Ómar Örn Jónsson 
stjórnarmaður í STÍ. Hákon Þ. Svavarsson varð Norðurlandameistari í Skeet, Stefán 
G. Örlygsson varð í 10.sæti og Jakob Þ. Leifsson í því ellefta. Þeir tóku svo silfrið í 
liðakeppninni eftir tvísýna keppni við Finna.  Daníel Logi Hreiðarsson keppti í 
unglingaflokki og hafnaði þar í 9.sæti. Í kvennakeppninni í skeet varð María R. 
Arnfinnsdóttir í 4.sæti, Helga Jóhannsdóttir í því fimmta og Dagný H. Hinriksdóttir 
varð í 6.sæti. Ívar Ragnarsson keppti í nokkrum greinum, í Loftskammbyssu varð 
hann í 10.sæti, í Staðlaðri skammbyssu í 16.sæti og í Grófri skammbyssu í 13.sæti. 
Jón Þór Sigurðsson keppti einnig í nokkrum greinum, í Grófri skammbyssu endaði 
hann í 12.sæti, í 15.sæti í Staðlaðri skammbyssu og í 50 metra liggjandi riffli í 8.sæti. 
Guðmundur Helgi Christensen keppti í 50 metra riffli og varð í 18.sæti. Jórunn 
Harðardóttir keppti í 50 metra riffli og varð í 19.sæti. 
 

SEPTEMBER: 
• Evrópumeistaramót ISSF í haglabyssugreinunum var haldið í Larnaca á Kýpur 4.-

12.september. Þangað sendum við þrjá keppendur. Hákon Þ. Svavarsson náði þar 
frábærum árangri og tryggði sig inná Evrópuleikana í Krakow á næsta ári. Hann 
hafnaði í 13.sæti með 120 stig, aðeins einu stigi frá átta manna úrslitum. Stefán 
G.Örlygsson varð í 64.sæti með 108 stig og Pétur T. Gunnarsson í 70.sæti með 106 
stig. Keppendur voru 78 talsins. Þeir kepptu svo líka í liðakeppninni og höfnuðu þar í 
14.sæti af 16 liðum. 

• Evrópumeistaramótið í 50 metra riffilgreinunum fór fram í Wroclaw í Póllandi dagana 
13.-16.september. Jón Þór Sigurðsson keppti þar í 50 metra liggjandi riffli og lenti 
hann í 43.sæti af 61 keppanda. 

• Heimsmeistaramót WBSF í BR50 riffilskotfimi, þar sem skotið er af borði á 50 metra 
færi, fór fram í Volmerange í Frakklandi.  Þangað fóru 6 keppendur. Davíð Gígja varð í 
55.sæti, Rósa Millan í 62.sæti, Kristján Arnarson í 82., Egill Þ. Ragnarsson í 86., Jón 
Ingi Kristjánsson í 96. og Kristberg Jónsson í 99. 

 
OKTÓBER-DESEMBER: 

• Jón Þór Sigurðsson keppti á Heimsmeistaramótinu í 300 metra riffli í Caíró í 
Egyptalandi 23.-27.október. Hann endaði í 17.sæti með 594 stig sem er aðeins einu 
stigi frá Íslandsmeti hans. Keppendur voru 36 talsins. 

• Heimsmeistaramótið í haglabyssugreinum fór fram í Osijek í Króatíu 4.-12.október. 
Hákon Þ. Svavarsson lenti í 56.sæti með 117 stig, Stefán G. Örlygsson varð í 94.sæti 
með 111 stig en Pétur T. Gunnarsson dró sig úr keppni. Þeir tóku svo einnig þátt í 
liðakeppninni og höfnuðu þar í 20.sæti af 22 liðum. 

• Evrópumeistaramót EBSF í „Bench Rest“ þar sem skotið er með miðkveiktum rifflum 
á 100 og 200 metra færi. Jóhannes Frank Jóhannesson keppti fyrir Ísland og endaði 
hann í 15.sæti af 79 keppendum. 

 
 


